Kassonke - Agape Kitaabo - God's Love Letter Scriptures

Yaya 15:9 Fa Yehowa xa nte xanu pa men, nte du x'alu xanu ten. Alu tu n na
Xanuya xono.

Esayi 43:1,2 - Efesingolu 2:10 Yehowa buluno le mu n ti. A xa n da n nin Isa
Kirisita la kafo xono, walasa ate Yehowa fan xa ku numa mennu toben n nen
kabirin folofolo, n xa ke wolu kebaxolu ti.

Yeremi 1:5 - Galasingolu 1:15/16 Bari Yehowa x'é tu a la numaya xono xa n
sugandi jannin haali nte xa wulu, xa n kili a la baaro xanma. A diyata a pen
tumo men x'a Dinxe yita nte la, walasa n xa taxa a la Xibaru Dimanno fo siya
tolu pen, nte man taxa moxo si nininxa.

Yaya 15:16 Atelu man nte sugandi. Nte le x'atelu sugandi, x'alu bula, xa taxa,
walasa alu x'e din, dinno men si tu. Wo to, alu je Fa Yehowa tara fen wo fen na
nte toxo la, a si wo di alu ma.

3 Yaya 1:2 N xanunte, i b'a fe i la kuwo bee xa ben, i kendeyaninno xa tu
balasubo la, i xo i be pa men lannaya silo la.

Esayi 43:4 - 1 Piyere 2:9,10 Bari ate lelu mu siya sugandininno nin
sadaxalasibaxa mansamalu nin siya senumanno anin Yehowa la moxolu ti.
Yehowa x'alu kili xa bo dibo to, xa taxa alu ti a la keneya manoxonjebalo Ia,
walasa alu x'a la kebaara phumabalu laxali. 10 Folofolo, alu tunnu nte Yehowa
la moxolu ti, bari saasa alu keta Yehowa la moxolu ti. Folofolo, alu tunnu man
Yehowa la hinno soto, bari saasa, alu xa wo soto.

Yeremi 31:3 - Efesingolu 1:4 Jannin duniya xa da, Yehowa xa n sugandi xa ban,
Kirisita barako to, walasa n xa senuya xa ke jalagibalolu ti a pa xoto. A xa n
xanu,

2 Timote 1:9 Ate Yehowa fan ne xa n kisi, xa n kili xa n ke a ta ti. Wo man ke n na
kewalolu xanma; a keta a fan na ku lategeninno nin a la neemo le xanma. Wo
neemo dita n ma Isa Kirisita barako to, jannin duniya xa da.

Yaya 3:16 Bawo Yehowa xa duniya xanu haali fo a x'a Dinxe kilinpe di, walasa xo
nin moxo wo moxo lata wo la, wo xana halagi, bari a xa nilamaya banbalo soto.

Ose 11:8; Esayi 49:15,16; & Esayi 41:13,14

Luka 12:32 «Saaxagoorendin, alu xana sila! Bawo a diyata alu Fa nen xa
Mansaya di alu ma.

Macu 28:20 N xa fen wo fen waajibiya alu ma, alu i laxaran xo i xa wolu bee
labatu. A fele, nte nin alu mu lun wo lun, fo xa taxa duniya wuli.»

Yaya 14:1 Wo xo, Isa xo a la xarandinnolu pen xo: «Alu hakilo xana paxami. Alu
la Yehowa la, alu la nte du la.

Jaburu 23:1 - Yaya 10:11 Nte le mu negaanila beto ti. Negaanila beto si a niyo di
a la saaxolu xanma.

Jaburu 23:2 - Yitalolu 7:17 bawo Saaxandinno men be mansasigilanno temo to,
wo si ke i negaanibaxo ti, a si taxa i ti nilamaya jiyo bodulalu. Yehowa si pajiyo
bee fita x'a bo i palu la.»

Jaburu 23:3,4 - Luka 1:79 walasa mennu be suwo nin saya dibo to, a xa keneya
bo wolu pen, xa n bula heero silo xan.»



Jaburu 23:5,6 - 2 Korentengolu 1:10 Ate le xa n bo wo noxon saya bulu. Ate le du
be n bola a bulu tugun. N xa n gigo ke ate le ti, a si n bo wo phoxon bulu tugun.

Filipengolu 4:7 Nin wo keta, Yehowa la heero men xa bun hadamadinnolu la
miiriyalu bee ti, wo si alu jusukunnolu nin alu miirolu mara Isa Kirisita la
kafupoxoya xono.

Tali 3:24 & Jaburu 4:8 - Yaya 14:27 «N be alu nin heero tula. N xa A na heero di
alu ma. Duniya b'a dila pa men, nte nt'a dila alu ma ten. Alu juso xana paxami.
Alu xana sila.

Jaburu 33:18 - 1 Piyere 3:12 Bawo Marigi pa be moxao tilinninnolu to, a tulo be i la
taralolu la, bari Marigi si a pada tirimin kujaxukelalu ma.»

Romengolu 5:2 Isa Kirisita xa silo di n ma nin n si Yehowa la neemo soto. N be
wo neemo sotola lannaya xanma. N sinsinninno be tula wo neemo xono. N be
naxalinin, bawo n gigo be Yehowa la nooro soto xan.

Esayi 55:12 - Luka 19:40 A x'e jaabi xo: «Nte b'a fola alu pen xo, nin ninnu x'e de,
kurolu si feten!»

Yaya 16:22 Atelu dulu fele nitokuwala saasa. Bari A si alu je tugun, alu si papa.
Moxo si me alu bo no wo nano xono.

Luka 12:9 Bari moxo wo moxo je bo nte la, moxolu pala, Moxo Dinxe du si bo wo
tigo la, Yehowa la melekiyolu pala.

Macu 10:30 Haali atelu kunsinolu, i bee jaateninno le mu.

Esayi 54:10 - Macu 24:35 Sanxulo nin duguxulo si sanko, bari nte la xumaxannolu
me sanko abada.»

Macu 11:28-30 «Alu na nte ma, atelu mennu bee be segenin alu la dono xoto, nte
si lafiya di alu ma. 29 Alu n na suwo ta, n be men lala alu xanno la, x'atu n
x'alu laxaran; bawo n be sabarinin, n be majiginin. Wo pa ma, alu si lafiya soto.
30 N be alu bulala suwo men tala, wo ta man xole; n na dono xa fe.»

Sulemani 2:10 & Ose 2:14,19,20

2 Korentengolu 11:2 Nte be kiiliyanin alu to, kiiliya men be bola Yehowa la. N x'alu
mamuta xe kilin doron ne nen, nin wo mu Kirisita ti. N b'a fe x'alu lalo a ma i xo
xarafa senumanno.

Exodus 3:14 - Heburolu 13:8 Isa Kirisita mu men ti kunun, a mu wo le ti bi, a nte
yelemala fo abada.

Ose 13:4 - Kewalolu 4:12 Kisilo me soto do xote si barako to nin ate nte, bawo
duniya muume to, Yehowa man kisibaxa xote di hadamadinnolu ma ate xo.»

Yaya 15:14 Nte xa men waajibiya alu ma, nin alu be wo kela, alu mu nte
xanuntelu ti.

Yaya 14:6 Isa xo a pen xo: «Nte le mu silo ti, anin tonpa nin nilamaya. Moxo si me
taxa no Fa Yehowa bata, fo nte doron fe.

Yitalolu 3:20 A fele, 1 be lonin da la x'a konkon; nin moxo do xa h xumaxanno me
xa da yele, n si dun wo tigo bata, i nin a si domolo ke, ate nin nte si domolo ke.

Pastor T. John Franklin
Church of Salvation, Healing, and Deliverance
COS-HAD.org



